
ZERUKO ARGIA

Non da gure Europa?

Nixon-en erabakiak, munduko erri gehienetakoen diru-arazoa
kinka larrian jarri du.

Baita Europa beraren nortasuna ere. Europa batua egin ha-
hiean gabiltzanok ere, ba dugu zertaz kezkatzerik. Eurcpa egite
ori ez da gauza ez argia, ez erraza, baina dakarkian ondoren au
bai dala latza: 200 milla pertsoneren lan-arazoa jokatzen dala
Europa batu orren gorabeheran.

Europako Elkartearen ordezkariek larri ibilli dira Bruselas-
-en. Ezin etsi badezakegu ere, arazoa estua da. An, daude Ame-
riketako Estadu Batuak, etxeko zorrak konpontzearren “Fondo
Monetario Internacional” dalakoaren arauak zapaldurik, eta
G.A.T.T-tarrei emandako itza jaten. Eta emen, Europa, batu
ezifiean. Izan ere, Europa-ko Ilaterri bakoitzako bere bakoitzak
bere kasa jokatu du diru kontuan; bakoitzak, berari bakarrik
komeni zaiona aukeratu du. Eta egoera nahastu ontatik bi
erakuspide sortzen dira:

1. Nazio-arteko arazoetaz jakintsu diranek, gehienak behin-
tzat, ala mintzatzen dira: “Zertzi egunetan izan dan aldaketa,
etzan izandu orain arte, ezta zortzi urtetan ere”. “Nazio-arteko
salerosketak gutxitu egingo dira, au da, bizitzaren maillak jetxi
egingo dira, okerrago biziko gera, lan-cskasia etorriko da, eta
jakina, gizate-kinka latza ere bai” (J. Boissonnat).

“1972 garrenerako, ercrialdi aundia izango da ekonomian”

(G. Mathieu).

“Nazio-arteko salerosketen erorialdiak, Eurcpa guztia txikitu
dezake”.

“Nekazarien Merkatu Batua autsi egingo da, batera ibiltzen

ez bagera” (Cartier).

2. Europa guztia kezkaturik, arriturik dago. Izan ere, ezta-
baidarik gabe eta erriari galde egin gabe artu dira erriaren ge-
roa erabat aldatuko duten erabakiak. Arazo ekonomikeak dirala-
-ta, ahaztu egin behar ote dugu demokrazia zer dan? Sartal-
deko Europaren demokrazia ori al da? Teknokrata batzuk bildu,
gau eta egun jardun eztabaidan, erabakiak artu eta gero eman
zaio erriari batzaretan ikusitakoen berri. Ez da giro eurcpatarren
artean. ORAINTXE JOKOAN DAGOENA AUXE DA: EUROPA-
KO NEKAZARIAK PREZIO DEZENTE BATEAN SALDU AHAL
IZANGO OTE DITUZTE BEREN BARAZKIAK. Europako uri-
etan lanik gabeko gizon asko izango ote diran kezka. Dendari
askok euren dendak itxi egin behar izango ote dituzten kezka.
Gizarte industrial au ederra da dana ondo dijoanean, lokarri
guztiak loturik irauten dutenean, kurpillak kurpillari jarraitzen
dionean. Baifia zerbait gelditu egiten bada, danentzat kalte. As-
katasun aundia behar izaten dute, biziko badira, bai industriak,
bai salerosketak. Eta orain artu diran erabakiak, askatasun onen
aurkakoak. dira. Bidezkoa litzake, beraz, kalteak jasango dituzten

jendeei beren iritzia eskatzea...

Baifan ez da ala egin. Demokrazia ez da iritxi ekonomi-arlora.

Eta guk, Europa demokratikoa nahi
onartzen, Bruselas-koen jokoa. Non gelditzen da nekazarien, lan-
gilleen, dendarien eta errien Europa?

dugu. Ez dugu, beraz

Lehenengo mailako intelektual bat:

JOEOXE AZURMENMNIDIE

Egun hauetan Baionan argitara,
eta salgai jarriko den liburu batek
segurtaturik dauka euskal letretan
leku goren bat: Joxe Azurmendi-
ren «Hizkuntza, Etnia eta Marxis-
moa» deritzanak. Baina eragin
haundia izan dezake, era berean,
Euskal Herriko politikan eta ideia-
-mugimenduaren etorkizunean. Azur-
mendiren liburuak, jakinduriaz eta
argitasunez, erderazkoen artean pa-
raturik ere, liburu gutxiri zor lioke
ezer. Sinistuta nago. Liburu mar-
dul trinko honen ondorioz, bene-
tan, goreneko mailan jarri beharra
dago gure zegamarra euskal idaz-
leen artean. Baina, hau berau asko
izanagatik ere, ez da dena: zeren-
-eta Euskal Literaturak berak egi-
ten baitu, Azurmendiri esker, bai
saiaeraren, bai politikaren eta fi-

losofiaren  mailan, erraldoi-urrats
bat. -

Beste sailetan ere bazuen J.
Azurmendik gure artean entzute

eta aipu haundirik. Haren «Mani-
festu Atzeratua» olerki-bildumak,
puskaka ezaguturik ere, harrera be-
roa bildu du euskaltzaleen artean;
eta «Anaitasuna»-ko artikuluek gau-
za bera. Besteren olerki-kritikari
dagokionez, bestalde, gutxik lortu-
ko bide luke gaur, kritikari gisa,
Azurmendik lor dezakean balio-aito-
rra.

Azurmendiren etorrera dela-ta,
beraz, txapela denok erantsi behar
dugula esanez, ez diot adiskideari
mesede egiten, egiari goratzarre
baizik. Azurmendi ez da «beste
idazle bat» euskal letretan. Azur-
mendi benetako intelektual bat da,
atzerrikoen mailan aisa parekatze-
koa. Eta gauza bat eska dakioke
bakarrik: otoi, ekiok lanari!

Lanean ari da, egia esateko. Eta
nola! Joxe Azurmendi bertatik eza-
gutu dugunok, hain zuzen, harritu-
rik gaduzka haren langintza-mailak.
Jakintza harrigarri hori 32 urtetan
nola bil daitekean ez dugu uler-
ten. Aste hauetan, besteak beste
(eta alemaneraz ez dago geldirik!)

Kolakowsky-ren izkribuak presta-
tzen ari da, euskerara itzultzen
eta azalpenez hornitzen; eta filo-

sofo ezaguna euskeraz irakurtzeko

ERDIPURDIZKO ETA EPELKE-
RIAZKO JOERARIK EZ!

Garai batzuetako euskal giro ja-
torra gure herrietan desegin zorian
ote dugun pentsatzen hasita nago.
Eta ez diot Euskal Herri guziari bu-
ruz, euskararen gordailu bezala ge-
ratzen diren herriez baizik.

Zer bultzadak eraginda abiada
gaizto hau? Ene ustez, geure por-
taera erdipurdizko eta zenbait epel-
keriazko jokabideri amore eman be-
harraz datorkigu ezbeharra. Histo-
ria batzuk, edozeinen oroimenean
egon litezkeenak, hemen azaltzeko
asmotan nauzue, erabili nahi dudan
arloaren hizpide hartuaz.

Adibidez, bazaude jatetxe bate-
ko atarian afari gisara mokautxoa
egiteko asmotan. Mahain luzeak bi
ilaratan jarrita; kostan aurkitzen
gara, kai gainean finkaturik; zerua
oskarbi eta esan beharrik ez, giroa
atsegin. Aulkiak jendez betez doaz
piskana eta hizkuntzak nahasten,
turismoaren bidez... Zure aldame-
nean hutsunea baina berehala osa-
tuko dute hiru pareja gaztek. Poz-
garri izanen zaizu hauen hurbilta-
suna, zeren euskararen abots go-
zoa dakarkizue gazte alai, sasoitsu
hauek. Baina hemen amaitzen da
zure poza, zeren eserita besterik
gabe gizasemeetako batek ekinen
dio gaztelania mintzatzeari eta ez
da gehiago hortatik itzuliko. Adiski-
de gizasemeak hala ere lehengoan
oraindik, damak lagun erdaltzaleari
amore eman bitartean... geroxeago
denak erdaldun.

Zerbait adierazten ote du hone-
lako pasadizoak? Ene ustez bai nos-
ki, zera geure hizkuntza jendearen
aurrean agiritzat edo ezaupiderako
txartel bezala soil erabiltzea zai-

gula interesgarri edo beste era ba-
tera esanda: geure jatorriaz harro,
baina berarengandik hartutako do-
hain sakratuenak zapuzten barne-
ko kezka tipienik sentitzeke.

Edo ta beste hau, alegia dugun
mania purrukatua, emakumezkoak
batipat baina gizonezkoak ere bai,
nahita ez eta beti ajeatutako min-
to nahastuan ihardun behar negar-
garria: bi hitz euskaraz eta hiru
gaztelaniaz eta abar. Burugabekeri
honetan arras erorkorrak gara eta
txarrena ez konturatzea nolako pa-
rregarri azaltzen gaan kampokoen
begietan.

Edo ta beste honoko hau: as-
tialdia duzuta, ibilaldia eratu du-
zue sendiko guziok eta bazoazte
bidean patxadan berriketa eginez
baita ere hurbildu zaizkizuen adis-
kideekin. Tarteka ordea, jakina,
haurrei ere begiratu edo kontu pis-
kabat egin beharra egokitzen da,
eta hemen koska: alboko batek bai-
no gehiagok, ikusirik zuk ipintzen
duzun arreta tipiei euskara ahal
bezin garbi -eta osoena eskainiaz
mintzatzerakoan, sinisgaitzez bete-
tako keinuz ezeztatzen zaitue. Ge-
hiegizko edo alferrikako ote ardu-
ra hori? Hala dirudi egun, arrunt
egiten dugun euskara narrats eta
gaztelaniaz hornitutako horren ja-
rraitzale direnentzat. Benetan feno-
menu  harrigarria derizkiot honi.
Euskara zuzpertu, batu edo aberas-
tu nahian direnak, nabarmen eta
agian zorotzat zenbait euskaldun
lasaien begietan.

Edo ta maiz gertatzen zaigun fe-
nomeno hau: alegia denboratan
ezagutzen ditugun pertsona askore-

kin gaztelaniaz mintzatzeko dugun
ohitura, bestelakorik berekin ezi-
nezkoa dan ustetan. Eta gure oker
tamala: noiz behin ohartzen zara
honekin edo halakorekin ez duzula
inolazko eragozpen edo zailtasunik
euskaraz egiteko, zeren horretan zu
hainbat jakintsu baita bera! Geure
erru hutsak jaurtitzen gaituela zen-
tzugabeko egoera hauetara argi eta
garbi aitortu behar. Bestera litza-
ke, erabakitsuagoak izan da eza-
gun berriei hitza eskeintzerakoan,
hau da, lehenen geurean ekin eta
bietara egin derrigortzen bada.

Edo ta dendariak «euskaraz min-
tzatzen da» txartela ipini beharra
erosleek beldur edo kupida .gabe
euskaraz egin dezaten. Gure hiz-
kuntza gaixua, bere sorterrian, hiz-
untza arrotzen tankera, zabalkunde
premian...

Antzeko azalpen gehiago ere ba-
datorkit burura baina nahikoa du-
gu alde honetatik. Amaitu aurretik
esangura naiz zera: aipatu dudan
arazoa ez dala txantxetakoa, bakoi-
tzaren kontzientziari ukitu behar
diona baizik. Goian esan dut eus-
kara geure jatorrizko ondasun eta
gozamen baliotsuena dugula. Zer
eratakoa izan behar lukeen eus-
kaldunon erantzuna ez da konpreni
zail. Gereganatu hizkuntza maita-
garria, barnean sartu goza, gogoz
eutsi eta leinu berriei berpiztuta
eta aberastuta eskaini ahal izateko
lanean ari bakoitza eta denok. Ho-
rrela Euskal Herriari bere antz eta
nortasun bereziak bihurtuak izan
dakizkion behingoan.

JOLUK

aukera izango dugu laister. Erderaz
ere ozta-ozta ezaguna delarik!

«Hizkuntza, Etnia eta Marxismoa»
liburua hitz gutxitera biltzerik ez
dago. Aitor dut, eta egileak ere
aitor luke, zenbait aldiz ideia ber-
bera leku diferentetan azaltzen de-
la; liburua atalka egina bait da
«Zertarako euskaldun?» galdera fa-
matu haren ondorioz. Liburua saiae-
ra-bilduma gisa hartu behar da.

Azurmendik bertatik jarraitzen di-
tu gure herriko eta munduko mar-
xismoaren gorabeherak. Arazoak
gogotik hunkitzen du; eta, proble-
mak hemen edo han agertu ala,
aztertzen saiatzen da. Honek, eta
azkeneko kapituluetan marxismoa-
ren eta nazioaren gorabehera Eus-
kal Herrian, Txekoslobakian, Suomi
edo Finlandian, eta Viet-Nam-en xe-
heki eta konkretuki aztertuz, bizi-
tasun gaitza lortzen du liburuak;
eta gauza segurua da eztabaida
gogorrak piztuko dituela.

Zein puntu aipatuko? Dudarik ez
dago: liburu lodi mamitsu honetan
nork bere partea iraurriko du, eta
ez denok berbera. Baina gauza bat
iruditzen zait guztiz segurtatua:
gaur Marx-en teoriak hunkitzen eta
interesatzen dituenek (eta hainak
ez dira gutxi!) erruz ikas dezake-
tela marxismoaz liburu jakintsu ho-
netan.

Bere herria eragabeki eta sutsue-
gi uatu nahi zuen judu bat aurki-
tuo dute azterketarako sarrera gi-
sa: Karl Marx judua. Harrituta iku-
siko dute haren herra neurrigabea:
Moises-engan «egiptotar» bat aur-
kituz, juduak aipatzerakoan «jude-
guxka» edo «zakur» (Engels-ek) ira-
kurriz, juduen arraza-ezagugarri-
tzat... «diru-grina» salatuz, eta ju-
duen izana eta naziotasuna Marx-ek
errabiatuki ukatuz. Eta geroko (eta
gauro) marxismoaren anti-semitis-
moaren erroak argiago antzemango
dituzte, eta joera horiek eta na-
zioaren kontrako beste batzuk sor-
kurazko gorroto horretan finkatu-
rik daudela ulertuko.

Garaio giroa zela pentsa lezake
zenbaitek. Baina hau ere ez da
egia: judutarren arazoari «naziota-
sunaren maila» aitortzen baitzioten
bere kideek: Proudhon-ek, Fourier-
-ek, Lafargue-k (suhiak berak, be-
raz!), eta beste anitzek. Aitaren
jokabideak nardaturik, hain zuzen,
Eleanor Marx-ek (alabak, alegia) jid-
dish-era ikasi zuen ezkondutakoan;
eta aitaren gehiegikeriak konpondu
nahi izan balitu bezala, juduen de-
fendatzaile gartsu bihurtu zen.

Marx aleman bat bide zen aurre-
nik, familian lehenengoa (gurasoak
juduak ziren, eta erlijioz judaista),
chauvinista alemana ez gutxitan;
eta des-nazioartu diren beste askok
bezala (gogoraz ditzagun, gonba-
razio baterako, Vanbellingen eta
Deruyter deritzaten antiflamenko
amorratu eta ugariak) Marx-ek go-
rroto haundiago zion bere egiazko
etorkiari, Zientziak edo zentzuak
berak idaroki lizaiokean baino. Eta
bere judutasuna ukatu eta konpen-
tsatu nahiz, saldukeriaraino eta
absurduraino joan zen. Honen azal-
pen teorikoak ez ziren ederragoak
izan.

Osoki txundigarriak dira, horre-
tara, «Die Deutsche Sprache»
(1839) deritzan izkribuan Marx-ek
aleman hizkuntzaren alde idatzi zi-
tuenak (jiddish-eraren kontra, esan
dudanez, gogorrak esan ondoren).
Txekiarren nazio-eskubideen kontra
idatzitakoak, bene-benetan, gizon
argi batengan sinistu ezinak dira.
Baina, noski: orduko Pragan ale-
maneraz mintzo zen...

Marx gaztea, beraz, naziotasun-
-arazoaren ukaera osoan agertzen
zaigu. Urteetan barrena, ordea,
Azurmendik ezin argiroago froga-
tzen duenez, Marx-ek aldatu egin
zuen bere iritzia; nahiz azkenean
bukatu gabe utzi bazuen «Das Ka-
pital» lan nagusian hizkuntzaren eta
etniaren arazoa.

Azurmendik, halere, politika-joka-
bideak eta gutunak berak hausnar-
tuz, joera nabarmen bat aurkitu us-
te du Marx zaharrarengan; eta as-
koz nabarmenago, beranduago ar-
te bizi izan zen Engels-engan. Po-
loniarren kasoan, esate baterako,
bertako abertzaletasunaren herri-
koitasuna eta sakontasuna ikusirik,
aurrenik nazio-arazoa garbitzeko es-
katu zien Engels-ek Poloniako mar-
xistei. Honek, eta Azurmendik xe-
heki aurkeztutzen dituen beste ha-
maika etsenpluk, guztiz harrigarri

eta naziozale presentatzen dute En-
gels zaharra; eta gauza horiek ira-
kurrita, irakurle asko, nik uste, zur-
tuta eta aho=zabalik geldituko da.
Ez bait dira horiek gure artean za-
baldu diren leloak.

Ezagutu ohi ez den puntu asko
dakar liburuak. Oso interesgarria
da, esate baterako, Lenin-ek eta
Manabendra Nath Roy-ek elkarre-
kin izan zuten eztabaida. Aste ho-
netarakoxe gertatua dirudi.

Eta oso irakurgarri eta gogoan-
garriak ere Mosen Hess-en teoriak.
Hau Marx-en adiskide mina izanik
ere, sozialista amorratua, geroko
joera batzuk piztu bide zituen, Kon-
dairaren eragile nagusia klase-bu-
rruka ez baina «nazio-burruka» dela

esanez. Renan-ek, Fichte-k eta
Nietzsche-k ez dute horrenbeste
esan...

Gure egoeraz, eta beti dokumen-
tazio eta jakintza harrigarriaz hor-
niturik, Azurmendik egiten dituen
azterketak ezin mamitsuago eta ar-
gitsuago dira; eta, nahiz honetan
edo hartan ados ez izan, irakurleak
ez du inoiz bere denbora galduko.

Jakinduria honek, halere, ez du
Azurmendiren irizkera kamustu. Eta
marxismoaren akatsen sustraia bi-
latzen duelarik, xuxen antzematen
du kakoa, ene ustez. Badago ba-
tetik, dio, Marx-en «monismoan»;
alegia, Kondairaren funtsean, indar
edo fenomenu nagusi BAKAR bat
dagoen ustea. Eta badago, bigarre-
nekorik,  Kondairaren  sujetoaren
(eta nazioaren) teoriaren hutsunea:
Marx-ek, Kondairaren objetibida-
deaz arduratuz, sujetotasunari, eta
beraz pertsonari eta *hazioari, trin-
kotasun guzia kendu zien, egia gu-
txietsiz. Bi hutsune hauek, dudarik
gabe, egin edo aipa daitezkean la-
rrienetakoak dira.

Baina Marx-ek liluratu egin bide
du Azurmendi gaztaroan; eta liburu
honetan nabarmen dago Marx-eki-
ko jaiera, hura, eta «hala ere» Marx
salbatu beharra. Marx-en marxis-
moa eta geroko marxismoa behin
eta berriz elkarretarik berezi nahiz,
Azurmendik Marx-engan sozialista
haundia goresten du, kapitalismo-
aren ikertzaile zorrotza goratzen,
justizia-egarri eta mitoen gorrotoa
bizi zituen pentsatzaile aparta ain-
tzatzen; eta, hau batez ere, Marx
GIZONA. Azurmendik, Marx salba-
tu nahirik, marxista «fededunens
idolatria kondenatzen du gupidarik
gabe, Jean Marie Benoist-ek egin-
go lukean bezala; eta stalinismoari
buruz bereziki distantzia haundiak
hartzen ditu.

Azurmendik horrela jokatuz, na-
hiz bere burua «ez-marxista»tzat
aitortu, neo-marxista edo marxista-
-berrien hildotik abiatzen bide da.
Ez da kasualidadea Markovic, Ga-
raudy, Kolakowsky eta abar libu-
ruan aipatzea. Ez da txiripa ere
Schaff poloniarrari  buruz kapitulu
mamitsu luze bat eskeintzea. Eta
ez da harritzekoa neo-marxista ho-
rietaz gure Azurmendik lehendabi-
zikorik hitzegina izatea. Azurmendik
stalinistei gaitzirizten badie ere,
begi onez ikusten ditu «neo-mar-
xista» horiek; eta oso gogoko luke,
nik uste, Gajo Petrovic kroaziarrak
Zagreb-en  «Praxis» aldizkariaren
bidez egiten duen lana: marxismoa
desmitifikatuz, gizatartzea. Azur-
mendik aisa onhar lezake Petrovic-
-en ideia nagusia: «nous nous op-
posens & la vision stalinienne du
marxisme, pour retrouver son ins-
piration authentique». Ez dute bes-
terik egin, egia esateko, Lucaks-ek,
H. Lefévre-k, Sartre-k eta beste ha-
maikak, ia beti ortodosiatik at ja-
kina denez.

Liburua zaila da, bukatzeko, hiz-
kuntzaren aldetik. Euskerak ez du
tradizinorik, ez irakurleek ohitura-
rik, gai horietaz ari izateko; eta
Azurmendik, bestek bezala, ahal
izan duen bezala garbitu ditu min-
tzairari buruzko buru-hausteak. Era-
bili duen euskerak, oso aberatsa
eta jatorra izan arren, ba du tar-
teka gordin-kutsua. Eta norbaitek
berehala gogoraziko digu. Sagardo-
tegiko kutsu «jator»ez, ordea, nola
marxismoaz edo filosofiaz hitzegin-
go? Euskera gaitu eta gaurkotu be-
har bada, nekez lor daiteke berri-
kuntza hori... «berri» kutsurik gabe,
eta Mari-Xukalderen euskera soil-
-soilez...

